ԱՄՓՈՓԱԹԵՐԹ

	Առարկության, առաջարկության
հեղինակը
(առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն 

	1. ՀՀ արդարադատության նախարարություն
17.07.2012թ.

	Որոշման նախագծի հավելվածի (այսուհետ՝ հավելված) 3-րդ կետով նախատեսվում են դրույթներ, որոնց համաձայն շահագործող կազմակերպությունը ատոմային էներգիայի բնագավառը կարգավորող մարմնին պետք է ներկայացնի էներգաբլոկի շահագործման ժամկետի երկարացման վերաբերյալ հայտ եւ համառոտ ծրագիր: Այսինքն, շահագործող կազմակերպության վրա դրվում են պարտականություններ ներկայացնելու էներգաբլոկի շահագործման ժամկետի երկարացման հայտ եւ համռոտ ծրագիր, ինչը չի բխում ՀՀ Սահմանադրության 83.5 –րդ հոդվածի 2-րդ կետի պահանջներից, որոնց համաձայն բացառապես օրենքով են սահմանվում իրավաբանական անձանց պարտականությունները:
Նույն դիտողությունը վերաբերում է նաեւ հավելվածի 5-րդ, 8-րդ, 9-րդ, 10-րդ, 11-րդ, 12-րդ,
13-րդ, 14-րդ, 16-րդ, 17-րդ, 18-րդ, 19-րդ, 20-րդ, 
22-րդ, 30-րդ, 31-րդ, 34-րդ, 35-րդ, 39-րդ, 42-րդ, 47-րդ եւ 48-րդ կետերին:
	1. Շահագործող կազմակերպությունը «Հայկական ԱԷԿ» ՓԲԸ-ն համարվում է լիցենզավորված անձ (ունի միջուկային տեղակայանքի շահագործման լիցենզիա) եւ «Լիցենզավորման մասին» ՀՀ օրենքի 30-րդ հոդվածի համաձայն, լիցենզավորված իրավաբանական անձն է ներկայացնում լիցենզիայի գործողության ժամկետի երկարաձգման հայտը:

Բացի այդ, «Խաղաղ նպատակներոց ատոմային էներգիայի անվտանգ օգտագործման մասին» ՀՀ օրենքի 17-րդ հոդվածի «ժբ» կետի համաձայն, կարգավորող մարմինն իրավունք ունի պետական մարմիններից ու կազմակերպություններից ստանալու անվտան-գության գնահատման համար անհրաժեշտ տեղեկատվություն:

ԱԷԿ-ի N 2 էներգաբլոկի շահագործման նախագծային ժամկետի երկարացման գործընթացը սկսվել է ՀՀ կառավարության 2012թ. ապրիլի 19-ի N461-ն որոշմամբ, եւ կարգավորող մարմինը ղեկավարվում է  «Իրավական ակտերի մասին» ՀՀ օրենքի 9-րդ հոդվածի 4.1 մասով, համաձայն  որի «Ֆիզիկական կամ իրավաբանական անձանց` օրենքով նախատեսված իրավունքների կամ պարտականությունների իրականացումը կանոնակարգող կանոններ, կարգեր կամ տեխնիկական նորմեր (քաղաքաշինական, սանիտարական, հակահրդեհային, հաշվապա-հական հաշվառման, ստանդարտացման և այլն) oրենքով ուղղակիորեն նախատեսված դեպքերում և սահմաններում կարող են նախատեսվել իրավական այլ ակտերով, որոնք չեն կարող պարունակել իրավունքների նոր սահմանափակումներ կամ պարտականու-թյուններ»: 

	
	Հավելվածի 49-րդ կետում նախատեսվում են դրույթներ, որոնց համաձայն շահագործող կազմակերպությունն էներգաբլոկի շահագործման լիցենզիայի ժամկետի երկարաձգման հայտ է ներկայացնում Հայաստանի Հանրապետության օրենսդությամբ սահմանված կարգով, ինչից բխում է, որ էներգաբլոկի շահագործումը հանդիսանում է լիցենզավորման ենթակա գործունեության տեսակ: Այդ առումով հիշյալ դրույթները հակասում են «Լիցենզավորման մասին» ՀՀ օրենքի 43-րդ հոդվածի պահանջներին, քանի որ հիշյալ հոդվածում էներգաբլոկի շահագործումը, որպես լիցենզավորման ենթակա գործունեության տեսակ, նախատեսված չէ:
	Հավելվածի 49-րդ կետը (նոր խմբագրությամբ 50-րդ կետ) համապատասխանեցվել է «Լիցենզավորման մասին» ՀՀ օրենքի 43-րդ հոդվածի պահանջներին

	
	Նախագծում անհրաժեշտ բոլոր հարցերը կարգավորված չեն: Այսպես՝

1. Հավելվածի 7-րդ կետում նախատեսվում են դրույթներ, որոնց համաձայն սահմանված կարգով հաստատված մեթոդիկաների ցանկը համաձայնեցվում է կարգավորող մարմնի հետ: Այդ առումով պարզ չէ, թե սահմանված կարգով հաստատված մեթոդիկաների ցանկն ինչ կարգով է համաձայնեցվելու կարգավորող մարմնի հետ:

2. Հավելվածի 22-րդ կետում կետը (նոր խմբագրությամբ 23-րդ կետ) նախատեսվում են դրույթներ, որոնք վերաբերում են էներգաբլոկի անվտանգության բարձրացման միջոցառումների ցանկի՝ սահմանված կարգով կարգավորող մարմնի հետ համաձայնեցմանը: Այդ առումով պարզ չէ, թե ինչ կարգի մասին է խոսքը, որի համաձայն էներգաբլոկի անվտանգության բարձրացման միջոցառումների ցանկը պետք է համաձայնեցվի կարգավորող մարմնի հետ:

3. Հավելվածի 26-րդ կետում կետը (նոր խմբագրությամբ 27-րդ կետ) նախատեսվում են դրույթներ, որոնք վերաբերում են անվտանգության գնահատման ընթացքում էներգաբլոկի անվտանգության հիմնավորման համար անհրաժեշտ լրացուցիչ աշխատանքների եւ փաստաթղթերի մշակման ծավալների որոշմանը: Այդ առումով պարզ չէ, թե ինչ չափորոշիչների հիման վրա է որոշվելու լրացուցիչ աշխատանքների եւ փաստաթղթերի մշակման անհրաժեշտության հանգամանքը:

4. Հավելվածի 45-րդ  (նոր խմբագրությամբ 46-րդ) կետի 5-րդ ենթակետում նախատեսվում են դրույթներ, որոնք վերաբերում են ԱԷԿ-ում եւ էներգաբլոկում ներդրված շահագործման ընթացակարգերի, վարչական կառավարման եւ որակի ապահովման համակարգերի էներգաբլոկի անվտանգ շահագործման համար բավարար լինելու հաստատմանը, մինչդեռ պարզ չէ, թե ինչ չափանիշների հիման վրա է որոշվելու դրանց բավարար լինելու հանգամանքը: Այդ առումով անհրաժեշտ է նախատեսել դրույթներ ԱԷԿ-ում եւ էներգաբլոկում ներդրված շահագործման ընթացակարգերի, վարչական կառավարման եւ որակի ապահովման համակարգերի էներգաբլոկի անվտանգ շահագործման համար բավարար լինելը հաստատելու չափանիշներին վերաբերող դրույթներ:
	Համաձայնեցման պահանջը հանվել է
«Սահմանված կարգով» բառերը հանվել են
Չափորոշիչները սահմանված են միջուկային տեղակայանքի նախագծով, շահագործման աշխատակարգով (ռեգլամենտով), Ատոմային էներգիայի միջազգային գործակալության անվտանգության ստանդարտներով, անվտագության նորմերով և կանոններով   

Չափորոշիչները սահմանված են միջուկային տեղակայանքի նախագծով, շահագործման աշխատակարգով (ռեգլամենտով), Ատոմային էներգիայի միջազգային գործակալության անվտանգության ստանդարտներով, անվտագության նորմերով և կանոններով   

	
	Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որեւէ կոռուպցիոն գործոն չի պարունակում:
	

	
	Նախագծում առկա են հստակեցման, պարզաբանման եւ խմբագրման կարիք ունեցող դրույթներ: Այսպես՝

1. Հավելվածի 21-րդ կետն անհրաժեշտ է խմբագրել, քանի որ վերջինս բովանդակային առումով անհասկանալի է:

2. Նույնը վերաբերում է նաեւ հավելվածի 37-րդ կետին:
	21-րդ եւ 37-րդ կետերը խմբագրվել եւ հստակեցվել են

	
	Օրենսդրական տեխնիկայի կանոնները մասամբ պահպանված չեն: Այսպես՝ 

1. Նախագծի վերնագրում անհրաժեշտ է նշել «Հայկական ԱԷԿ-ի» լրիվ անվանումը, մասնավորապես՝ «Հայկական ԱԷԿ-ի» կազմակերպական-իրավական ձեւը:

2. Հավելվածի 1-ին կետում նշված «սույն փաստաթղթով սահմանվում են» բառերն անհրաժեշտ է փոխարինել «սույն որոշմամբ կարգավորվում են» բառերով, իսկ «կազմակերպմանն ու իրականացմանը ներկայացվող պահանջները» բառերը՝ «կազմակերպմանն ու իրականացմանը ներկայացվող պահանջների հետ կապված հարաբերությունները» բառերով՝ հաշվի առնելով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:

3. Հավելվածի 2-րդ կետում նշված «սույն փաստաթղթում» բառերն անհրաժեշտ է փոխարինել 
«սույն որոշման մեջ» բառերով:

4. Հավելվածի 15-րդ կետի 2-րդ ենթակետում նշված «ուտիլիզացիա» բառն անհրաժեշտ է փոխարինել դրան համարժեք հայերեն բառով՝ հաշվի առնելով «Իրավական ակտերի մասին» ՀՀ օրենքի 36-րդ հոդվածի պահանջները:
Նույնը վերաբերում է հավելվածի 24-րդ  (նոր խմբագրությամբ 25-րդ) կետում նշված «կոնսերվատիվ» բառին:

5. Հավելվածի 45-րդ կետը (նոր խմբագրությամբ 46-րդ կետ) կետի 5-րդ ենթակետերի համարակալման հաջորդականությունը պահպան-ված չէ, ուստի հիշյալ դրույթների համարակալումն անհրաժեշտ է խմբագրել՝ հաշվի առնելով «Իրավական ակտերի մասին» ՀՀ օրենքի 41-րդ հոդվածի 4-րդ մասի պահանջները:
	Նախագծի վերնագիրը բխում է ՀՀ կառավարության 2012թ. ապրիլի 19-ի N461-Ն որոշման 3-րդ կետի պահանջից:


 Ընդունվել է. կատարվել են համապատասխան փոփոխություններ
Ընդունվել է. Կատարվել է համապատասխան փոփոխություն

 Ընդունվել է. Կատարվել է համապատասխան փոփոխություն

Ընդունվել է. Կատարվել է համապատասխան փոփոխություն

Ընդունվել է. Կատարվել է համապատասխան փոփոխություն



	
	Նախագիծն անհրաժեշտ է համապատասխանեցնել սույն եզրակացության 1-ին, 2-րդ, 3-րդ, 5-րդ եւ 6-րդ կետերի պահանջներին:
	Նախագիծը համապատասխանեցվել է եզրակացության 1-ին, 2-րդ, 3-րդ, 5-րդ եւ 6-րդ կետերի պահանջներին:

	2. ՀՀ բնապահպանության նախարարություն

25.06.2012թ.
	
	Համաձայնեցվել է ՀՀ բնապահպանության նախարարության հետ

	3.  ՀՀ արտակարգ իրավիճակների նախարարություն

16.08.2012թ.


	Որոշման նախագծի հավելվածի 3-րդ գլխի 1-ին ենթագլուխը լրացնել համատեղ աշխատանքային քննարկումների արդյունքում փոխհամաձայնեցված հետեւյալ բովանդակությամբ նոր կետով՝

«Էներգաբլոկի կառույցների եւ միջուկային թափոնների պահեստարանների համալիր հետազոտման սեյսմիկ անվտանգության խնդիրները շահագործող կազմակերպությունը ներկայացնում է Հայաստանի Հանրապետության արտակարգ իրավիճակների նախարարության հավանությանը:
	Ընդունվել է, կատարվել է համապատասխան լրացում (19-րդ կետ)

	4. ՀՀ էկոնոմիկայի նախարարություն

22.06.201թ
	Դիտողություններ եւ առաջարկություններ չեն ունեցել
	

	5. ՀՀ էներգետիկայի եւ բնական պաշարների նախարարություն
	Հավելվածի 1-ին բաժնի 2.4 կետի բ/ ենթակետում «քանակները գերազանցում են» բառերը փոխարինել «ակտիվությունը գերազանցում է» բառերով
	 Հավելվածի 1-ին բաժնի 2.4 կետի բ/ ենթակետը վերախմբագրվել է

	
	2.5 կետում «ուղղված տեխնիկական եւ կազմակերպական միջոցներ» բառերը փոխարինել «ուղղված տեխնիկական եւ կամ կազմակերպական միջոցներ» բառերով
	Ընդունվել է, կատարվել է համապատասխան փոփոխություն

	
	2.7 կետում «սահմանային» բառից առաջ ավելացնել «շահագործման» բառը 
	Չի ընդունվել.

2.7 կետում խոսքը վերաբերում է տարրի սահմանային վիճակին եւ ոչ թե շահագործմանը

	
	2.9 կետը շարադրել հետեւյալ կերպ՝ «էներգաբլոկի թույլատրված հզորությամբ շահագործման նախա-գծային ժամկետից ավել աշխատանքի օրացու-ցային տեւողությունը(ժամանակահատվածը)
	Ընդունվել է. 

Կատարվել է համապատասխան փոփոխություն

	
	2.15 կետում «վերլուծության ընթացքում» բառերը փոխարինել «վերլուծության ժամանակ» բառերով
	Ընդունվել է. 

Կատարվել է համապատասխան փոփոխություն

	
	2.17 կետում «աշխատունակության կամ սարքին վիճակի» բառերը փոխարինել «աշխատունակ կամ սարքին վիճակի» բառերով
	Ընդունվել է. 

Կատարվել է համապատասխան փոփոխություն

	
	Հավելվածի 3-րդ բաժնի վերաբերյալ՝

8-րդ կետի 2-րդ ենթակետում «անվտանգության» բառից հետո ավելացնել նաեւ «տնտեսական» բառը
	 Ընդունվել է. կատարվել է համապատասխան փոփոխություն


	
	10-րդ կետում հստակեցնել «էներգաբլոկի անվտանգության I, II եւ III դասերի տարրերի համալիր հետազոտման ծրագրերը կարգավորող մարմին ներկայացնելու» նպատակը
	Նպատակը կարգավորող մարմնի հետագա աշխատանքների արդյունավետ կազմակեր-պումն է

	
	11-րդ կետի 7-րդ ենթակետում «նախատեսվող» բառը տեղափոխել «շահագործման» բառից հետո 
	Ընդունվել է. կատարվել է համապատասխան փոփոխություն

	
	14-րդ կետում «չվերականգնվող» բառից հետո  ավելացնել «փոխարինվող» բառը, եւ հանել «կամ փոխարինման» բառերը 
	Չի ընդունվել. 14-րդ կետի դրույթները կարգավորում են «չվերականգնվող» տարրերի հետ կապված հարցերը 

	
	15-րդ կետի 2-րդ ենթակետում «ուտիլիզացիա» բառը փոխարինել՝ «օգտահանում» հայերեն համարժեքով
	Ընդունվել է. կատարվել է համապատասխան լրացում

	
	18-րդ կետի 1-ին ենթակետը շարադրել հետեւյալ ձեւով՝ «շահագործման լրացուցիչ ժամկետի սկզբում առկա (պահվող) եւ շահագործման լրացուցիչ ժամկետի ընթացքում առաջացող ռադիոակտիվ թափոնների անվտանգ կառավարման գնահատում եւ հիմնավորում»
	Ընդունվել է. 

Կատարվել է համապատասխան փոփոխություն

	
	19-րդ կետում նշել «համալիր հետազոտման հաշվետվության ձեւի եւ բովանդակության պահանջների» սահմանման ժամկետները 
	Ընդունվել է. ժամկետը սահմանվել է

	
	20-րդ եւ 26-րդ կետերում «որոշվի» բառը փոխարինել «գնահատվի» բառով
	Չի ընդունվել. 20-րդ եւ 26-րդ կետերը վերաբերվում են իրականացվող աշխատանք-ներին եւ միջոցառումներին, որոնց ծավալները որոշվում են

	
	21-րդ կետը կետը (նոր խմբագրությամբ 22-րդ կետ) շարադրել հետեւյալ կերպ՝ «անվտանգության գնահատումը շահագործող կազմակերպությունը պետք է իրականացնի անվտանգությունը հիմնավորող փաստաթղթի եւ  ատոմային էներգետիկայի օգտագործման բնագավառի իրավական ակտերի պահանջների էներգաբլոկի նախագծի ու փաստացի վիճակի շեղումների վերլուծության հիման վրա»
	21-րդ կետը խմբագրվել է

	
	29-րդ կետի կետը (նոր խմբագրությամբ 30-րդ կետ) 5-րդ ենթակետը շարադրել հետեւյալ կերպ. «Ծրագիրը համաձայնեցվում է կարգավորող մարմնի հետ եւ ներկայացվում է սեփականատիրոջ հաստատմանը»
	Ընդունվել է. 

Կատարվել է համապատասխան փոփոխություն

	
	34-րդ կետը կետը (նոր խմբագրությամբ 35-րդ կետ) շարադրել հետեւյալ կերպ. 35.Էներգաբլոկի շահագործման նախագծային ժամկետի երկարացման աշխատանքների երկրորդ փուլում, շահագործող կազմակերպությունը պետք է իրականացնի՝
1) էներգաբլոկի չվերականգնվող և չփոխարինվող տարրերի շահագործման ժամկետի երկարացման հիմնավորում.

2) էներգաբլոկի անվտանգության հիմնավորման հաշվետվության մշակում:

3) էներգաբլոկի արդիականացման և անվտանգության բարձրացման միջոցառումների ներդրում.
4) էներգաբլոկի համակարգերի (տարրերի) փորձարկում».
	Չի ընդունվել.

34-րդ կետում կետը (նոր խմբագրությամբ 35-րդ կետ) սահմանված միջոցառումները  թվարկված են ըստ դրանց իրականացման հաջորդականության

	6.ՀՀ ԿԱ Ազգային անվտանգության ծառայություն

28.06.2012թ.
	Դիտողություններ եւ առաջարկություններ չեն ունեցել
	

	7. ՀՀ Ֆինանսների նախարարություն
03.07.2012թ.
	Դիտողություններ եւ առաջարկություններ չեն ունեցել

